
কবিতা: আকাশের ঠিকানায় – সাবেরা সুলতানা সুমী
ঘুম ভেঙে মন খারাপের দেশে চলে গেলাম ।
 আজ ভোর সকালের পরিবাগটা কেমন যেন
 মিইয়ে আছে নিথর নিস্তব্ধতা নিয়ে ;
 গাড়ির হর্ন ও কেমন !
 পরিবাগের পরীর ও কি মনটা খারাপ আমার মতোই?
 আকাশের নীলে নেই পাখির উড়াউড়িটা।
খুব মনে পড়ছে রুদ্রের কথা ছিলেন কবি
 পরিবাগের প্রতিটা পথে ছিল তাঁর দৃপ্ত চলা
 এই পথেই চলে যেতেন টিএসসি আবার লালবাগ আর পুরনো ঢাকার অলিগলিতে ।
জেনেছিলাম আমি পড়ে কবিতাতেই।
 আচ্ছা এ পথে চলার সময় কি
 এইযে কাঠগোলাপের গাছটা প্রতিদিন দেখি ,
 কবি ও কি দেখতেন বিস্মিত নয়নে?
সবুজ পাতার বিন্যাসে অপরূপ ম্যাজেন্টা
 রঙের খেলায় মেতে থাকা ফুলগুলো
 পাপড়ি মেলে স্বাগত জানাতো কি কবিকে?
 জানতে ইচ্ছে করে বড্ড এতোটা ছিলেনএকাকী!
Bangla Bhasha o Sahitto jiggasha dr soumitra sekhar Pdf Download
ঝাঁকরা চুলে কাঁধে ব্যাগ নিয়ে কি অপেক্ষায়
 থাকা হতো ভালোবাসার তসলিমার জন্য?
“ভালো আছি ভালো থেকো আকাশের ঠিকানায় চিঠি লিখো।”
 কি যে অসাধারণ লেখনী তাঁর!
 গান শুনে ভাবতাম কেউ একদিন লিখবে চিঠি
 আমার জন্য কিন্তু লিখেনি তো সে ?
চলে গেছেন কবি রেখে গিয়েছেন কিছু স্মৃতি
 কবির মতোই রুদ্র হতে চাওয়া ভক্তদের জন্যই,
 মন জাগানিয়া গান কবিতার পঙতি গুলো।
বড্ড তাড়াতাড়ি চলে গিয়েছেন কাঁদিয়ে ।
 না ফেরার দেশে ভালো থাকবেন আপনি ।
 চিঠি না হয় লিখবে কেউ আকাশের ঠিকানায়।
((রুদ্রর জন্য ভালোবাসা ))

